As copias en papel deste documento tefien condicion de

copia e seran verificables a través deste codigo.

B0

O]

CVE: LI5SDCmVRrED6 Verificacién: https://sede.xunta.gal/cve

X U N TA < FUNDACION
DE GALICIA @ Saorure

DE GALICIA

CONVENIO DE COLABORACION PARA A REALIZACION DOS EVENTOS DE MUSICA
ELECTRONICA DENOMINADOS “LINGUA URBANA" E "WAKE UP NO GAIAS” NA CIDADE DA
CULTURA DE GALICIA

MEMORIA XUSTIFICATIVA

A Directora Xerente da Fundacion Cidade da Cultura de Galicia, DECLARA:

Que esta Fundacién Cidade da Cultura de Galicia formalizou o 5 de agosto de 2025 co
AMORINFES S.L o instrumento convencional arriba referido por unha duracién prevista para
a realizacién dos eventos de musica electrénica “Lingua Urbana” e “Wake up no Gaias” o
venres dia 29 e sabado dia 30 de agosto de 2025, e os dias precisos para a realizacién da
montaxe e desmontaxe do evento.

Que o instrumento convencional ten por obxecto:

A cesién temporal a titulo gratuito de espazos prevista na clausula terceira para a
celebracion dos eventos de musica electrénica “Lingua Urbana” e “Wake up no Gaias”, o
venres dia 29 e o sabado dia 30 de agosto de 2025, e os dias precisos para a realizacion de
ensaios e actuaciéns, montaxe e desmontaxe do espectdculo.

Que o instrumento convencional que se pretende asinar se fundamenta no seguinte:

A Fundacion Cidade da Cultura de Galicia ostenta a titularidade da “Cidade da Cultura de
Galicia” (CdC), un innovador e vangardista complexo construtivo, de singular valor
arquitectonico e cultural, desefiado por Peter Eisenman, situado no monte Gaids en Santiago
de Compostela. A CdC inclue diversas edificaciéns, infraestruturas, viais e zonas verdes,
representando en conxunto un proxecto estratéxico de gran importancia dentro da vida
cultural da Comunidade Auténoma de Galicia.

Segundo o artigo 6 dos estatutos da Fundacion Cidade da Cultura de Galicia constitle o seu
obxecto social “a creacion, explotacién e promocién de dreas ou centros de conservacion,
producion, exhibicion e consumo cultural, comunicativo e tecnoldxico, que constitua un espazo
multifuncional, multidisciplinar e aglutinador, propicio a interaccion cultural”.

Para a consecucion dos fins mencionados no apartado anterior, a fundacién pode realizar,
entro outras, as seguintes actividades:

a)As necesarias para converterse nun actor clave na difusion cultural, que serva de punto de
encontro entre os cidadans e a cultura.

b)As que contribuan a desempedar un papel destacado no proceso de
enriquecemento/aprendizaxe cultural da cidadania, con especial énfase na adopcion e uso das
novas tecnoloxias.

C)As que fomenten a interrelacion e os proxectos en conxunto entre axentes de distintos
ambitos das industrias culturais e creativas, con especial énfase na cooperacion interrexional e
a colaboracion publica e privada.

Neste sentido, a Fundacion estima que a realizacién dos eventos de musica electrénica
“Lingua Urbana” e “Wake up no Gaias”, na Cidade da Cultura de Galicia, pola siia magnitude e
publico destinatario, contrible ao cumprimento do seu obxecto social en canto a actuar cun
papel clave no formento e difusidn da cultura entre a cidadania. O propio Plan Estratéxico do
Gaids 2021-2027 fixa dentro dos seus obxectivos, o de desenvolver unha actividade e
programacion atractiva e xeradora de valora para a sociedade e o sector cultural e creativo.
E determina como obxectivo operativo (0.0.1.3.) a promocion e creacién de novos publicos e
audiencias. Dentro das lifias de acciéon do amentado Plan Estratéxico que abranguen o seu
programa de cofiecemento e fidelizacién de publicos, o publico obxectivo ao que vai dirixido
os eventos “Lingua Urbana” "Wake up no Gaids”, conecta coa accién 1.3.2., descrita do
seguinte xeito:

Accion 1.3.2 Novos publicos

Relacion co OE1. Desenvolver unha actividade e programacion atractiva e xeradora de
marco valor para a sociedade e o sector cultural e creativo.

estratéxico . o -
00 1.3 Promover a creacion de novos publicos e audiencias.

Xustificacion da | Existe un baleiro nas audiencias participantes no programa cultural, entre o
necesidade publico infantil e o adulto (16-25/30 anos). Cémpre desefiar programas especificos

para as xeracions que viven o seu dia case exclusivamente en contornas dixitais.

Atraer os segmentos menos fidelizados s programacions ofertadas pola CdC.

Obxectivos
Promover que estes grupos xeracionais participen de forma activa no desefio e
posta en practica destas actividades, non sé como espectadores pasivos.
Incrementar o nimero de visitantes off/online 4s actividades de programacién
da CdC.

Descricion da Desefiar programacions especificas regulares especializadas en contidos dixitais

accién para as xeracions Alpha e Z. Consolidar proxectos como o Maker Faire e amplificar

a hackatons ou encontros de gaming entre outros.
Tarefas Elaborar estudos de publicos, cofiecer as tendencias e os costumes das

xeracions Alpha e Z, para poder ofrecerlles contidos valiosos e atractivos.
Unha vez elixido o equipo especialista en contidos dixitais, elaborar un primeiro
plan anual de actividade.

Propofier 2 ou 3 grandes proxectos faro anuais orientados 100% a estes

segmentos.

Pola stia banda, AMORINFES S.L., é organizadora dos eventos “Lingua Urbana” e “Wake Up no
Gaias”. Como titular destas marcas, AMORINFES S.L. posle todos os dereitos de propiedade

intelectual asociados, incluindo o uso, reproducién e explotacién comercial de ditas marcas.
Ademais, AMORINFES S.L. ten a exclusividade no uso destes nomes e marcas en relacion cos
eventos “Lingua Urbana” e "Wake up no Gaias". Isto significa que ningunha outra entidade ou
terceiro pode utilizar, rexistrar ou explotar comercialmente estes nomes sen autorizacién
expresa de AMORINFES S.L., garantindo asi a proteccién e diferenciacién dos seus eventos no
mercado.

O evento musical conta colaboracidn da propia Xunta de Galicia, a través de Concertos do
Xacobeo, e do propio Concello de Santiago de Compostela, facilitando & mobilidade do
publico.

Que LINGUA URBANA e WAKE UP NO GAIAS, enmarcado dentro dos Wake Up festival, son
eventos que moveran en torno a unhas 8.000 persoas entre ambos. Lingua Urbana contard
cun publico mais xoven de entre 16 e 25 anos, mentres que Wake Up tera un publico de entre
28 a 60 anos.

Tendo en conta o anterior, a Fundaciéon e AMORINFES S.L, manifestan a sta vontade de

colaboracion no desenvolvemento desde proxecto.

Que os intereses converxentes das partes asinantes exclien o animo de lucro, e non poden
satisfacerse axeitadamente mediante a celebracion dun contrato dos contemplados na Lei
9/2017, do 8 de novembro, de contratos do sector publico, pola que se traspofien ao
ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, de 26 de febreiro de 2014, ou doutro instrumento alleo & natureza

estritamente convencional.

En atencion ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a

sinatura do instrumento convencional que se pretende, con exclusion doutras figuras.
E para que conste, asinase esta memoria, en Santiago de Compostela
Ana Isabel Vazquez Reboredo

Directora Xerente

Fundacion Cidade da Cultura de Galicia

